TABA YA SARS E MABAPI LE HO KGUTLISETSWA MORAO HA DIPUSETSO E
RAROLLOTSWE

Tshwane, 25 Phupu 2024 - Ditshebeletso tsa Lekgetho tsa Afrika Borwa (SARS) di
hlokometse diphephetso tse mabapi le ho kgutlisetswa morao ha dipusetso tsa diakhaonto
tse ding tsa balefalekgetho. Haesale hoba Sehla sa ho Faela se qale, SARS e se lefile
balefalekgetho tjhelete e fetang R14 Billion ho isa ho 1.5 million. Lesedi le ho SARS le supa
hore ke balefalekgetho ba dikete tse 30 ba ileng ba hlahelwa ke taba ena ya ho kgutlisetswa
morao ha dipusetso tsa bona.

Ka lebaka la kotsi e amanang le nnetefatso ya ditefo tsena tsa dipusetso, dipusetso tsohle di
latela motjha wa tekodisiso o akaretsang bakgathatema bohle lepatlelong lena la tsa lekgetho.
Tekodisiso ena e ka getella e bakile hore dipusetso tsena di nnetefatswe hape.

SARS e se e sebetsane le matlole ana a kgutliseditsweng morao mme ke thabo e kgolo ho
rona ho tsebisa hore 90% ya dipusetso jwale di se di lokollotswe. Ho tloha ka Mantaha hoseng,
dipusetso tseo ka mohlomomng di ntseng di salletse morao di tla be di se di lokollotswe, kapa
ho tla buisanwa le balefalekgetho hore ba fane ka ditokomane tsa tshehetso ebang sena se
hlokeha. Ena ke metjha ya tlwaelo e etswang ha ho lekodisiswa dipusetso. Ho sa natswe
tsena tse ka hodimo, SARS ho bapa le boitlamo ba yona ba pejana e se e lefile 83% ya
dipusetso tsohle nakong ya dihora tse 72.

SARS e kopa tshwarelo ho balefalekgetho bohle bakeng sa tshitiso efe kapa efe e bileng teng
ka lebaka la motjha ona wa tekodisiso.

Ho fumana lesedi le fetang lena, ka kopo ikopanye le SARS ho SARSMedia@sars.gov.za
KE PHETHO

